
For Immediate Release 
 

ᓄᑕᖅᑲᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᑦ ᖃᕆᓴᐅᔭᒃᑯᑦ 
 

ᐃᖃᓗᐃᑦ, ᓄᓇᕗᑦ (ᔪᓚᐃ 24, 2012) – ᓄᑖᒥᒃ ᖃᕆᓴᐅᔭᒃᑰᕈᑎᒥᒃ ᓄᐊᑦᓯᒍᑕᐅᖃᑦᑕᕐᓂᐊᖅᑐᒥᒃ ᐊᑕᖏᖅᑐᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓅᓯᖃᑦᓯᐊᕐᓂᒧᓪᓗ ᑐᑭᓯᒋᐊᕈᑎᓂᒃ ᐊᓈᓇᒋᔭᐅᔪᓄᑦ, ᐱᐊᕋᕐᓄᑦ ᓱᕈᓯᓛᓄᓪᓗ 

ᐱᒋᐊᖅᑕᐅᔪᖃᖅᓯᒪᓕᖅᑐᖅ ᓄᓇᕗᒻᒥ, ᐊᑐᐊᒐᐅᓂᐊᖅᑐᖅ ᓯᕗᓂᑦᓴᑎᓐᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐱᓕᕆᐊᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 

 

ᓄᑕᖅᑲᕗᑦ “ᕿᑐᕐᖓᕗᑦ” ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᕆᓴᐅᔭᒃᑰᕈᑎ ᓄᐊᑦᓯᒍᑕᐅᖃᑦᑕᕐᓂᐊᖅᑐᖅ ᑐᑭᓯᒋᐊᕈᑎᓂᒃ 

ᓇᔾᔨᓕᕋᑖᖅᑐᓄᑦ ᕿᑐᕐᖓᖏᑦ ᐅᑭᐅᓕᓐᓄᑦ ᑕᓪᓕᒪᓄᑦ. ᑖᓐᓇ ᐅᔾᔨᐅᙱᑦᑐᖅ ᖃᕆᓴᐅᔭᒃᑰᕈᑎ ᑲᓇᑕᒥ 

ᑐᕌᒐᖃᕈᑕᐅᓪᓗᓂᓗ ᖃᓄᐃᙱᓕᖅᐹᓪᓕᖁᔭᐅᓪᓗᑎᒃ ᐊᓈᓇᒋᔭᐅᔪᑦ, ᕿᑐᕐᖓᖏᑦ ᐃᓚᖏᓪᓗ ᓇᓗᓇᐃᔭᖅᑕᐅᓯᒪᔪᖅ 

ᐱᕙᓪᓕᐊᑎᑦᓯᓂᖅ ᐃᓅᖃᑎᒌᑦᓯᐊᖅᑐᓂᒃ ᓄᓇᓕᓐᓂᒃ -- ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᓄᖅᑑᕈᑎ ᓄᓇᕗᒻᒧᑦ -- 

2008-2013. 

 

“ᓄᑕᖅᑲᕗᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᑭᓯᒋᐊᕈᑎᓂᒃ ᖃᕆᓴᐅᔭᒃᑰᕈᑎ ᓄᑖᓂᒃ ᖃᐅᔨᕚᓪᓕᕈᑎᒋᓂᐊᖅᑕᕗᑦ 

ᖃᓄᐃᓐᓂᖏᓐᓂᒃ ᐊᕐᓇᐃᑦ ᓇᔾᔨᑎᓪᓗᒋᑦ ᕿᑐᕐᖓᖏᓐᓂᓪᓗ ᒥᑭᔪᓛᖑᑎᓪᓗᒋᑦ,” ᐅᖃᖅᓯᒪᔪᖅ ᑖᒃᑕ ᔨᐅᕈᑏᓐ ᐋᔅᐳᐊᓐ, 

ᓄᓇᕗᒻᒥ ᐋᓐᓂᐊᖃᕐᓇᖏᑦᑐᓕᕆᔨᒻᒪᕆᒃ. “ᐊᑑᑎᖃᑦᓯᐊᖅᑐᓂᒃ ᑐᑭᓯᒋᐊᕈᑕᐅᖃᑦᑕᕐᓂᐊᖅᑐᖅ ᐱᓕᕆᕕᑦᑎᓐᓄᑦ, ᓗᑦᑖᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓕᕆᔩᑦ, ᐊᖏᔪᖅᑳᕆᔭᐅᔪᑦ ᓄᓇᖅᑲᑎᒌᓪᓗ ᐃᑲᔪᖅᓯᒪᓗᑎᒃ ᐱᐅᓂᖅᐹᓂᒃ 

ᐃᓱᒪᓕᐅᕈᑎᖃᖃᑦᑕᓂᕐᒧᑦ ᖃᓄᐃᑦᑕᐃᓕᑎᑕᐅᖁᓪᓗᒋᑦ ᓱᕈᓯᓛᑦ.” 

 

ᖃᕆᓴᐅᔭᒃᑰᕈᑎ ᐋᖅᑭᑦᓱᖅᑕᐅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ, ᑲᑐᔾᔨᖃᑎᖃᖅᑐᑎᒃ ᐳᕆᑎᔅ 

ᑲᓚᒻᐱᐊᒥ ᓯᓚᑦᑐᓴᕐᕕᔾᔪᐊᒥᒃ, ᓄᓇᕗᑦ ᑐᙵᕕᒃᑯᑦ, ᐊᒻᒪᓗ ᖃᐅᔨᒋᐊᖅᑏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᕐᕕᒃ. 

 

ᐃᓅᓯᕆᔭᐅᔪᓅᖓᔪᑦ ᑐᑭᓯᒋᐊᕈᑏᑦ ᓄᐊᑕᐅᖃᑦᑕᕐᓂᐊᖅᑐᑎᑦ ᖃᕆᓴᐅᔭᒃᑰᕈᑎᒃᑯᑦ ᓴᐳᒻᒥᔭᐅᓯᒪᓂᐊᖅᑐᑎᒃ ᓄᓇᕗᒻᒥ 

ᑲᙳᓇᖅᑐᓕᕆᓂᕐᒧᑦ ᐱᖁᔭᖏᑎᒍᑦ. ᐃᓄᐃᑦ ᖃᑦᓯᐅᓂᖏᓐᓄᑦ ᑐᑭᓯᒋᐊᕈᑎᑐᐊᑦ ᓴᖅᑭᖅᑕᐅᖃᑦᑕᓛᖅᑐᑦ. 

 
### 

 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᐅᒍᓐᓇᖅᑐᖅ:

ᕌᓐ ᕙᓯᖕᒃ 

ᑐᓴᕋᑦᓴᓕᕆᓂᕐᒧᑦ ᑲᒪᔨ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
 

ᐅᖄᓚᐅᑎᖓ: 867-975-5710 

ᖃᕆᓴᐅᔭᒃᑯᑦ: rwassink@gov.nu.ca  

